
мізді жалғастыра берсек, бұрынғыдай өмір сүре береміз. 
Сондықтан сізге шешім қабылдау қажет. Бұл — өміріңізде 
қабылдайтын ең маңызды шешім.

Бұл шешім мамандық таңдаудан, қай оқу орны
на түсетініңізден, кімге үйленетініңізден (немесе тұр
мысқа шығатыныңыздан), ақшаңызды қалай жұмсай
тыныңыздан немесе қай жерде өмір сүретініңізден 
әлдеқайда маңызды. Өйткені бұл шешім мәңгілікке 
қатысты. Мәңгілік — соңы жоқ өмір. Әрқайсымыз 
мәңгілікті қайда өткізетінімізді білуіміз керек. Өлімнен 
кейін де өмір бар. Адам қайтыс болғанда өмір сүруін 
тоқтатпайды, тек басқа өмірге өтеді. Біреулер мұны 
айналмалы есіктен өткенмен салыстырады: адам бір 
жерден шығып, екінші жерге кіреді.

Сіз осы өмірде Құдаймен қарым-қатынаста болып, 
мәңгілікте де Онымен бірге болғыңыз келе ме? Егер 
жауабыңыз «иә» болса, онда Иса Мәсіхті өзіңіздің Құт
қарушыңыз ретінде қабылдауыңыз қажет. Бәріміз күнә 
жасадық, сондықтан бәрімізге Құтқарушы керек. Құдай 
біздің күнәларымыздың жазасын Өзі көтеруі үшін жал
ғыз Ұлын жіберді. Ол айқышқа шегеленіп, біздің заңсыз 
істеріміз үшін кінәсіз қанын төкті. Ол қайтыс болып 
жерленді, бірақ үшінші күні қайта тірілді. Қазір Ол көкте, 
Құдай Әкенің оң жағында отыр. Құдаймен татуласып, 
шынайы тыныштыққа, қуанышқа және Оның алдында 
ақталуға деген жалғыз үмітіміз — Иса Мәсіх.

Күнәларымыздан құтқарылу үшін Киелі кітап бізге 
былай деп үйретеді: біз Иса Мәсіхтің Иеміз екенін ашық 

мойындап, жүрегімізбен Құдайдың Оны өлімнен қайта 
тірілткеніне сенуіміз керек.

“Өз аузыңмен Исаны Жаратқан Ием деп мойын
дасаң, жүрегіңде Құдайдың Оны өлімнен қайта 
тірілткеніне сенсең, онда құтқарыласың.” –
РИМДІКТЕРГЕ 10:9

Мұндай сенім тек ақылмен мойындаудан ғана тұр
майды. Ол шынайы әрі жүректен шығатын сенім болуы 
керек. Көптеген адамдар Құдайдың бар екеніне сенеді, 
бірақ өз өмірлерін Оған сеніп тапсырмаған. Құдай — 
өмірдің Бастауы. Ол сіздің өз еркіңізбен әрі қуана-қуана 
өміріңізді Оған бағыштағаныңызды қалайды. Құдай 
сізді еркін таңдау құқығымен жаратқан, сондықтан 
Ол сізді Өзін таңдауға ешқашан мәжбүрлемейді. Бірақ 
бұл таңдауыңыз жер бетіндегі өміріңіздің қандай бо
латынына да, қайтыс болғаннан кейін мәңгілікті қайда 
өткізетініңізге де тікелей әсер етеді.

Өміріңізді өзіңіз басқарып келдіңіз. Соның нәтиже
сіне көңіліңіз тола ма? Егер толмаса, неге өміріңізді 
сізді жаратқан әрі сіз туралы өзіңізден де артық білетін 
Құдайға сеніп тапсырмасқа? Мысалы, мен жаңа көлік 
сатып алып, ол бұзыла бастаса, оны жөндету үшін оны 
жасаған өндірушіге апарамын. Өйткені олар оны қалай 
жөндеу керектігін жақсы біледі. Құдаймен де дәл солай. 
Ол сізді жаратты және сізді шексіз сүйеді. Егер өміріңіз 
өзіңізге қуаныш пен қанағат әкелмесе, оны Құдайға алып 

келіңіз. Сонда Ол сіздің өміріңізді жаңартып, қалпына 
келтіреді.

Жоғарыда айтқанымдай, шешім қабылдамайынша 
ештеңе өзгермейді. Сіз мәсіхші болғыңыз келе ме? Кү
нәларыңызды ғана емес, бүкіл өміріңізді де Құдайға тап
сыруға дайынсыз ба? Күнәға толы бұрынғы өміріңізден 
бас тартып, Құдаймен бірге және Құдай үшін жаңа өмір 
сүруді үйренуге дайынсыз ба? Егер дайын болсаңыз, 
оқуды жалғастырыңыз. Өйткені сізді қиялыңыз жететін 
ең керемет нәрседен де асып түсетін өмір күтіп тұр. Бұл 
өмір әркімге қолжетімді. Ешкім де тыс қалмаған. Құдай 
сіздің болашағыңыз туралы былай дейді:

“Өйткені сендерге деген ниетім Өзіме аян: сендерге 
қасірет емес, амандық пен тыныштық бұйырып, 
болашақ пен үміт сыйлайтын ниетім бар, — деп 
нық айтады Жаратқан Ие.” – ЕРЕМИЯ 29:11

Бұл таңдауды сіздің орныңызға ешкім жасай алмай
ды. Бұл — тек өзіңіз қабылдайтын жеке шешім. Сіз қандай 
өмір сүргіңіз келеді? Бүгінгі қоғамда көріп жүрген өмір 
салтын шынымен үлгі еткіңіз келе ме? Құдай Сөзінде: 
«Бұ дүниеге ештеңе де әкелген жоқпыз, одан ештеңе 
алып кетпейтініміз де айдан анық.» деп жазылған (1 
Тімоте 6:7). Құдай — Альфа мен Омега, Бастауы да, Соңы 
да. Әуелде Құдай болды, ақырында да Құдай болады. 
Әрбір адам Құдайдың алдында тұрып, өз өмірі үшін есеп 
береді (Римдіктерге 14:12). Сондықтан дәл қазір соған 

дайындалатын уақыт. Мен үнемі былай деймін: «Дайын 
болсаңыз да, дайын болмасаңыз да, Иса қайта келеді.» 
Сондықтан қазірден-ақ дайын болыңыз. Дұрыс шешімді 
бүгін қабылдаңыз, өйткені ертең тым кеш болуы мүмкін.

2-тарау

БӘРІМІЗ КҮНӘ ЖАСАДЫҚ

h Күнә — бұл Құдайдың өзімізге белгілі еркіне саналы 
түрде мойынсұнбау. Бәріміз де күнә жасадық. Жер бе-
тінде ешқашан күнә жасамаған бірде-бір адам жоқ 
(Римдіктерге 3:23; Уағыздаушы 7:20). Бұл — жағымсыз 
хабар. Бірақ жақсы хабар да бар: бәріміз кешірім алып, 
Құдаймен татуласа аламыз.

«бәрі де күнә жасап, Құдайдың өздеріне белгіле
ген ұлылығынан құр алақан қалды. Бірақ олар 
Құдайдың рақымымен Мәсіхтің бұлардың төлем
дерін төлеп, құтқарғанының арқасында тегін ақ
тала алады.» – РИМДІКТЕРГЕ 3:23–24

Иса Мәсіх сіздің күнәларыңыздың құнын әлдеқашан 
өтеп қойды. Енді сізге тек соған сеніп, осы сыйды 
қабылдау ғана қажет. Егер күнәларыңызды мойындап, 
олар үшін шын жүректен өкініп, олардан толықтай бас 
тартуға дайын болсаңыз, Құдай сізді кешіріп, жаңа адам 
етеді. 

“Егер де күнәларымызды мойындасақ, Құдай се
німді де әділетті болғандықтан оларды кешіріп, 
бізді барлық әділетсіздігімізден тазартады.” – 
ЖОХАННЫҢ 1 ХАТЫ 1:9

Құдайдың тағы бір нәрсе істеуін күтудің қажеті жоқ. 
Ол қажет болғанның бәрін әлдеқашан орындап қойды. 
Бізге тиесілі жазаны Өзінің жалғыз Ұлы көтеруі үшін 
Оны жіберді. Өйткені біздің күнәларымыздың құнын 
өтеуге тек мінсіз әрі күнәсіз Құрбандық қана лайық еді. 
Осылайша Құдайдың әділдігі толық орындалды. Енді 
біз Иса Мәсіхке сену және Ол арқылы Құдаймен жақын 
қарым-қатынасқа кіру арқылы күнәнің жазасынан азат 
бола аламыз. Біз Құдайға өз күшімізбен келе алмаймыз. 
Бізге арашашы қажет. Құдай мен адамның арасын жал
ғайтын Біреу керек, ал Ол — Иса Мәсіх. Біздің күнәміз 
Құдай мен арамызға алшақтық әкелді. Бірақ Иса сол 
алшақтықтың орнында тұрып, бізге Құдайға баратын 
жолды ашты және бізді Оған жақындатты.

Әке мен баланың арасында табиғи байланыс болаты
ны сияқты — баланың бойында әкесінің қаны, ДНҚ-сы 
және басқа да тұқым қуалайтын белгілері болады. Сол 
сияқты Құдай Мәсіхтің ішінде болып, бүкіл адамзатты 
Өзімен қайта татуластырды. Құдай Өзі жаратқан адам
дарды сүйеді. Сондықтан Ол олардың күнәнің құлды
ғында қалып қоюына жол бермей, құтқарылудың жолын 
дайындады. Сол жол — Иса Мәсіх.

Бәріміз күнә жасадық

Күнә қарғыс әкеледі

Құдай Сөзінде күнә міндетті түрде әшкере болаты
ны айтылған (Руларды санау 32:23). Күнә қарғыс әкеледі, 
ал Құдайға мойынсұну игілікке жеткізеді (Заңды қай
талау 28). Кейде адам өз күнәсі үшін ешқандай салдар 
көрмейтіндей болып көрінуі мүмкін. Оның өмірі бас
қалардікінен кем емес сияқты әсер қалдырады. Бірақ 
уақыт өте келе оның жасаған таңдауларының жемісі мін
детті түрде көрінеді.

Құдайға мойынсұнудың орнына күнәға толы өмірді 
таңдасақ, жан дүниемізде тыныштық жоғалады. Адам тек 
тәннен ғана тұрмайды. Оның рухы және жаны бар. Жан 
дегеніміз — адамның ойы, еркі мен сезімдері, яғни оның 
ішкі болмысы. Күнәмен өмір сүретін адам жан дүниесін
де азап шегеді. Оның ойын мазасыздық билейді. Қанша 
байлыққа немесе жетістікке жетсе де, ештеңе оған толық 
қанағат сыйлай алмайды. Сондай-ақ ол сезім жағынан да 
қиналады. Өз өмірін өзі басқаруды таңдағандықтан, бәрі 
өз қалауынша болмай қалса, ашуланып, күйзеліске түседі. 
Мұндай адам сенім жолын білмейді. Өзінен әлдеқайда 
құдіретті Құдайға сенім арту оған түсініксіз болып кө
рінеді. Сондықтан ол ешқашан жан тыныштығына жете 
алмайды. Өйткені Құдайдың тыныштығына тек Оған се
нетіндер ғана кіреді (Еврейлерге 4:3).

Иә, күнәға толы өмір — қарғысқа толы өмір. Одан еш
қандай игілік келмейді. Құдай Өзінсіз өмір сүруге ты
рысатын адам туралы былай дейді:

««Мен халықтың басына қиын-қыстау кез туды
рамын. Олар Маған, Жаратқан Иеге, қарсы күнә 
жасағандықтан, енді соқыр адам іспетті сипалап 
жүретін болады. Олардың қаны жердегі шаң-то
заңдай төгіліп, ішек-қарындары қи-қоқыс сияқты 
лақтырылып тасталады». — Жаратқан Иенің қаһа
ры төгілетін сол күні алтын-күмістері оларды құт
қаруға дәрменсіз болады. Оның ашу-ызасының 
отында бүкіл жер беті жанып кетеді, себебі Ол жер 
бетінде тұратындардың барлығын да аяқ астынан 
толықтай құртатын болады.» – СОФОНИЯ 1:17-18

Бұл аяттар қорқынышты болып көрінуі мүмкін. Бі
рақ олар Иса Мәсіхке шын жүректен сенетін адамға қор
қыныш ұялатпауы керек. Өйткені Исаға сенетіндер сот
талмайды және үкімге ұшырамайды (Жохан 3:18).

Кінә сезімі мен айыпталу

Кінә сезімі — күнәмен өмір сүретін адамның тұрақты 
серігі. Адам бұл сезімді ұмыту үшін түрлі жолдарды іздеуі 
мүмкін. Бірақ жүрегінің түбінде өзінің дұрыс өмір сүріп 
жатпағанын біледі. Иса да күнәмен өмір сүретін адам
ның кінә сезімінен қашып құтыла алмайтынын айтқан 
(Жохан 9:41).

Киелі кітап екі бөлімнен тұрады: Ескі өсиет және 
Жаңа өсиет. Ескі өсиет — бұрынғы келісім. Ол Құдай
дың Иса Мәсіх арқылы жаңа келісім орнататын уақыты 



11

келгенге дейін қолданылған. Сол кезде адамдар күнә
лары үшін құрбандық шалу жүйесі арқылы күнәлары
ның кешірілуін іздейтін. Бірақ бұл құрбандықтар күнәні 
толық жоя алмайтын, тек уақытша жабатын. Сондықтан 
кінә сезімі адаммен бірге қала беретін. Ал Жаңа өсиетте, 
Жаңа келісім арқылы, бізге кемел әрі біржола ұсынылған 
Құрбандық берілді. Ол күнәні жай ғана жауып қоймай
ды, оны толықтай жояды. Ол біздің күнәларымызды ғана 
емес, сол күнәлардан туған кінә сезімін де жуып-шаяды.

Енді келесі аяттарды асықпай, мұқият оқыңыз. Олар
дың әрбір сөзінің мәніне терең ой жүгіртіңіз. Бұл аят
тардың барлығы Еврейлерге арналған хаттың 10-та
рауынан алынған.

“Иса Мәсіхтің өз денесін біржола құрбан етіп, 
Құдайдың еркін орындауы арқылы біз Оның қа
сиетті адамдарына айналдық.” – ЕВРЕЙЛЕРГЕ 10:10

“Ал біздің Бас діни қызметкеріміз — Мәсіх сену
шілердің күллі күнәларының құнын өтеп, тазарту 
үшін бір ғана құрбандық ұсынған соң, Құдайдың оң 
жағындағы құрметті орнына мәңгілікке жайғасты.” 
– ЕВРЕЙЛЕРГЕ 10:12

«Жаратқан Ие мынаны айтады: Менің кейінгі за
манда Исраил халқымен жасайтын Келісімім 
мынадай болады: Мен өз тәлімімді жүректеріне 
дарытамын әрі ақыл-саналарына «жазып» та қоя
мын». Бұған Ол мына тәрізді сөздерді қосты: «Мен 

олардың күнәлары мен әділетсіз істерін бұдан 
былай есіме алмайтын боламын». – ЕВРЕЙЛЕРГЕ 
10:16-17

“Сондықтан да адал жүрекпен, нық сеніммен Құдай 
алдына барып, Оған сиынайық. (Мәсіхтің төгілген 
қаны) жүректерімізге «бүркіліп», ар-ұжданымыз 
күнә атаулыдан арылған әрі денеміз таза сумен 
жуылған болсын.” – ЕВРЕЙЛЕРГЕ 10:22

Бұл аяттар бізге көптеген маңызды әрі керемет шын
дықтарды ашады. Соның ең бастысы — Иса Мәсіх бір 
рет әрі мәңгілікке жеткілікті Құрбандық болды. Оның 
құрбандығына ештеңе қосудың қажеті жоқ. Ескі келісім 
кезінде адамдар күнәлары үшін қайта-қайта құрбандық 
шалуға мәжбүр болды. Алайда сол құрбандықтар күнәні 
де, кінә сезімін де толық жоя алмады. Ал Иса Мәсіхтің 
бір ғана құрбандығы барлық уақытқа жеткілікті болды. 
Ол күнәні де, одан туындайтын кінә сезімін де толықтай 
жояды.

Құдайдың алдында кінә заңды түрде толық жойыл
ды. Алайда адамға кінә сезімінен азат болып өмір сүру
ді үйрену қажет болуы мүмкін. Мәсіхке бағышталған 
жаңа өмір адамның өз сезімдерінің жетегінде жүруді 
тоқтатуын талап етеді. Енді ол өз сезімдеріне емес, 
Құдай Сөзіне сүйеніп өмір сүруді үйренуі керек. Қандай 
сезімде болса да, Құдай Сөзіне мойынсұнып, соған сай 
өмір сүруі қажет. Осындай мойынсұнуға негізделген өмір 
адамды ешнәрсемен салыстыруға келмейтін Құдайдың 
игіліктеріне жеткізеді.

3-тарау

БАҒЫНАТЫН 
УАҚЫТ КЕЛДІ

h Сіз Иса Мәсіхті әлдеқашан қабылдап, жаңа өміріңіз-
ді бастауға көмектесетін бұл кітапты арнайы сұрап 
алған шығарсыз. Немесе бұл кітап сізге сыйға берілген 
болуы мүмкін. Егер солай болса, сіз дәл қазір Иса Мәсіхті 
қабылдау туралы ең маңызды шешімді қабылдауға 
дайынсыз деп үміттенемін.

Жохан 3:16-аятында былай делінген: «Өйткені Құдай 
адамзатты сондай қатты сүйгендіктен, Өзінің жалғыз 
рухани Ұлын құрбандыққа берді. Енді Оған сенуші әркім 
жаны тозаққа түспей, мәңгілік өмірге ие болады.»

Осы аяттың мәнін тереңірек түсінуге көмектесетін бір 
оқиғаны айтып берейін.

Бір күні Чикаго қаласында қатты боран соғып, айна-
ланы қараңғылық басқан суық кеш болды. Көшенің бір 
бұрышында кішкентай бала газет сатып тұрды. Адам-
дардың бәрі суықтан тығылып, жылы жерге кіріп кеткен 
еді. Баланың өзі де қатты тоңғандықтан, газет сатуға 

шамасы да келмей тұрды. Сол кезде ол қасынан өтіп бара 
жатқан полиция қызметкеріне жақындап: — Аға, бүгін 
түнде жылы жерде түнеуге болатын бір жерді білмейсіз 
бе? — деді. — Мен ана бұрыштағы тар көшеде тұрған ескі 
жәшіктің ішінде ұйықтаймын. Бірақ бүгін өте суық. Бір 
жылы жер табылса, қандай жақсы болар еді... 

Полиция қызметкері балаға қарап: — Не істеу керек
тігін айтайын. Ана көшенің бойындағы үлкен ақ үйге бар. 
Есігін қағып, есік ашылғанда: «Жохан 3:16» деп қана айт. 
Сонда олар сені үйге кіргізеді, — деді.

Бала дәл солай істеді. Ол үйдің баспалдағына көтері
ліп, есікті қақты. Есікті бір әйел ашты. Бала оған қарап: 
— Жохан 3:16, — деді.

Әйел жымиып: — Кір, балам, — деді.
Ол баланы үйге кіргізіп, үлкен алауошақ алдына 

қойылған тербелмелі орындыққа отырғызды да, өзі бас
қа жаққа кетіп қалды. Бала біраз уақыт үнсіз отырып, іш
тей: «Жохан 3:16». Оның мағынасын түсінбеймін. Бірақ 
бұл сөздер тоңып тұрған баланы жылытып жіберді, — деп 
ойлады.

Біраздан кейін әйел қайта келіп: — Қарның ашып 
тұрған жоқ па? — деп сұрады.

Бала: — Иә, аздап ашпын. Екі күннен бері ештеңе же
ген жоқпын. Бірдеңе жесем жақсы болар еді, — деді. Әйел 
оны асүйге ертіп барып, дәмді тағамдарға толы дастар
қанға отырғызды. Бала тойғанша жеді. Содан кейін ол іш
тей: «Жохан 3:16». Оның мағынасын әлі де түсінбеймін. 
Бірақ бұл сөздер аш баланың қарнын тойғызды, — деп 
ойлады.

Әйел баланы жоғары қабатқа алып шығып, іші жылы 
суға толтырылған үлкен ваннаны көрсетті. Бала біраз 
уақыт жылы суға түсіп отырды. Сол кезде іштей: «Жохан 
3:16». Оның мағынасын түсінбеймін. Бірақ бұл сөздер кір 
баланы тап-таза етті, — деп ойлады. Біраздан кейін әйел 
келіп, оны жатын бөлмеге ертіп барды. Жұмсақ мамық 
төсекке жатқызып, үстін қымтап жауып, маңдайынан 
сүйіп: — Қайырлы түн, — деді. Содан кейін жарықты 
өшіріп шығып кетті. Бала төсекте жатып, терезеден 
сыртқа қарады. Суық түнде қар баяу жауып тұр екен. 
Сонда ол тағы да іштей: «Жохан 3:16». Оның мағынасын 
түсінбеймін. Бірақ бұл сөздер шаршаған балаға тыныш 
ұйқы сыйлады, — деп ойлады.

Келесі күні таңертең әйел оны тағы да тағамға толы 
үлкен дастарқанға алып келді. Бала тамақтанып болған 
соң, әйел оны қайтадан алауошақтың алдындағы тербел
мелі орындыққа отырғызды. Өзі Киелі кітапты алып ке
ліп, жанына отырды да: — Жохан 3:16-аятын түсінесің бе? 
— деп сұрады. Бала: — Жоқ, апай. Түсінбеймін. Бұл аятты 
өмірімде алғаш рет кеше кешке полиция қызметкерінен 
естідім, — деді. Сонда әйел Киелі кітапты ашып, Жохан 
3:16-аятын көрсетіп, Иса Мәсіх туралы түсіндіре бастады. 
Сол жерде, алауошақтың алдында отырған күйі, бала 
жүрегін де, өмірін де Иса Мәсіхке арнады. Ол іштей: 
«Жохан 3:16». Оның мағынасын толық түсінбеймін. Бі
рақ бұл сөздер адасып жүрген балаға қауіпсіздік пен 
тыныштық сыйлады, — деп ойлады. — (Авторы белгісіз)

Егер сіз де Иса Мәсіхті күнәларыңыз үшін төленген 
жалғыз Құрбандық ретінде қабылдап, өміріңізді Құдайға 

тапсыруға дайын болсаңыз, онда менімен бірге келесі 
дұғаны оқуға шақырамын. Дұғаның әрбір сөзін дауыстап 
айтып, оның мағынасына жүрегіңізбен ден қойыңыз. 
Сонда бұл сөздер сіз үшін жеке әрі шынайы мәнге ие 
болады.

Көктегі Әкем, мен Сені сүйемін. Бүгін Сенің алдыңа се­
німмен келіп, күнәларымды кешіруіңді сұраймын. Иса Мәсіх, 
мен Саған сенемін. Мен Сенің мен үшін айқышта жан 
тапсырғаныңа сенемін. Мен үшін кінәсіз қаныңды төктің. 
Менің орнымды басып, мен лайық болған жазаны Өзің 
көтердің. Сенің қайтыс болып жерленгеніңе және үшінші 
күні қайта тірілгеніңе сенемін. Өлім Сені ұстап тұра 
алмады. Сен шайтанды жеңіп, одан өлім мен тозақтың 
кілттерін тартып алдың. Мен мұның бәрін Сен мені 
сүйгендіктен істегеніңе сенемін. Мен мәсіхші болғым келеді. 
Өмірімнің соңына дейін Саған қызмет еткім келеді. Сен 
уәде еткен жаңа өмірде қалай өмір сүру керектігін үйренгім 
келеді. Иса Мәсіх, дәл қазір Сені қабылдаймын және өмірімді 
Саған тапсырамын. Мені қандай күйде болсам да қабылдап, 
Өзің қалаған адам етіп өзгертші.

Иса Мәсіх, мені құтқарғаның үшін Саған рақмет! Мені 
Киелі Рухыңмен толтыршы және білуім қажет барлық 
ақиқатты үйретші. Бүгіннен бастап мен құтқарылға­
ныма сенемін. Мен қайтадан туылдым және бұл дүниеден 
өткенде көкке баратыныма сенемін. Көктегі Әкем, енді 
мен өмір жолымды қуанышпен жүріп өтіп, Сенің ұлылығың 
үшін өмір сүретін боламын! 

Егер сіз бұл дұғаны шын жүректен айтқан болсаңыз, 
онда өміріңіздегі ең маңызды шешімді қабылдадыңыз. 
Қазіргі сәтте қандай сезімде болсаңыз да, Құдай сіздің 
дұғаңызды естіді және оған жауап берді. Сіз жүрегіңіз
де тыныштықты, қуанышты, жеңілдік пен еркіндікті 
сезінуіңіз мүмкін. Ал кейбір адамдар алғашында ешқан
дай ерекше сезім сезінбеуі де мүмкін. Бірақ енді сезім
деріңіздің өміріңізді басқаруына жол бермеңіз. Құдай 
Сөзіне сеніңіз. Өйткені Ол әрдайым Өз уәделеріне адал 
әрі сенімді. Өзі былай дейді: 

«Әкем қарамағыма берген адамдардың барлығы 
Маған келеді, ал Мен Өзіме келгендерді ешқашан 
қуып жібермеймін.» – ЖОХАН 6:37

Құдай әрдайым сізбен, тіпті дүниенің ақырына 
дейін бірге болуға уәде берді. Сіз Оның жанында екенін 
әрдайым сезіне бермеуіңіз мүмкін. Бірақ Ол әрдайым 
қасыңызда. Ол барлық жерде және барлық уақытта 
бар. Құдай сізді әрдайым бақылап, сүйіспеншілікпен 
қамқорлық жасайды. Сізді толғандыратын әрбір нәрсе 
Оған да маңызды. Ол бастаған ісін аяқтап, өміріңізді 
кемеліне жеткізуге уәде берді (Жаратылыс 28:15; Забур 
138:8; Філіпіліктерге 1:6).

Құттықтаймыз! Енді сіздің жаңа ең жақын Досыңыз 
бар. Ол — Иса Мәсіх. Бұл өмірдегі ең сенімді Досыңыз. 
Сіз Оған кез келген нәрсе туралы айта аласыз, өйткені Ол 
сізді әрдайым түсінеді (Еврейлерге 4:15). Ол сізді ешқа

шан қабылдамай тастамайды және айыптамайды. Құдай 
үшін тым қиын ештеңе жоқ. Сол сияқты, Оған тым ұсақ 
болып көрінетін мәселе де жоқ. Сондықтан өміріңіздің 
әр саласында Оған сенім артып, барлық ісіңізге Оны 
қатыстырыңыз.

Енді сіз жаңа жаратылыссыз. Ескі өмір артта қалды, 
енді бәрі жаңарды (Қорынттықтарға 2-хат 5:17). Сізге 
жаңа өмір бастауға мүмкіндік берілді.

Әрине, сіз кейде қателесесіз. Біз бәріміз де қателесе
міз. Алдыңызда өмір бойы жалғасатын рухани жол жатыр, 
әрі әлі үйренетін нәрсе көп. Бірақ бір нәрсені ешқашан 
ұмытпаңыз: егер қателесіп, күнә жасап қойсаңыз, Құдай 
сізді кешіруге және тазартып, қайта қалпына келтіру
ге әрдайым дайын. Сондықтан күнәңызды байқасаңыз, 
бірден тәубеге келіңіз. Құдайдан ештеңені жасыруға 
тырыспаңыз, өйткені Ол бәрін біледі.

Құдай сізді өте қатты сүйеді. Оның сүйіспеншілі
гі ешқашан өзгермейді. Сіз жақсы әрекет еткен күні Ол 
сізді көбірек, ал қателескен күні азырақ жақсы көрмейді. 
Ол сізді әрдайым бірдей сүйеді.

Енді жаңа өмірде қалай өмір сүру керектігін үйренетін 
уақыт келді.

гісі болады. Бұл — Құдайға мойынсұнудың белгісі ретінде 
орындайтын рәсім.

«Бұл жайт қазіргі замандағы суға шомылдыру рә
сімінің алдын ала берілген белгісі болды. Осы рәсім 
денеміздегі кірді жуып тазартуды емес, Құдайдан 
таза ар-ұждан сыйлауын өтінуді білдіреді. Осылай 
ол сендерді Иса Мәсіхтің өліп, қайта тірілуі арқы
лы күнәнің құлдығынан құтқарады.» – ПЕТІРДІҢ 1 
ХАТЫ 3:21

«Петір оларға былай деп жауап берді: — Әрқайсың 
күнәларыңның кешірілуі үшін теріс жолдан қай
тып, Иса Мәсіхтің атымен шомылдыру рәсімінен 
өтіңдер! Сонда сендер Құдайдың сыйын — Оның 
Киелі Рухын қабылдайсыңдар.» – ЕЛШІЛЕРДІҢ 
ІСТЕРІ 2:38

Қауымға бару

Мен сізге қауымға барып, жергілікті сенушілер қа
уымының бір бөлігі болуды шын жүректен ұсынамын. 
Қауымға бару адамның өзін мәсіхші етпейді. Дәл менің 
гаражымда отырғаным мені көлік етпейтіні сияқты. Біз 
қауымға барғанымыз үшін емес, Иса Мәсіхке сенгені
міз үшін мәсіхші боламыз. Алайда егер біз шынымен 
Мәсіхке сенетін болсақ, онда Құдайға ғибадат етіп, бас
қа сенушілермен қарым-қатынаста болуға ұмтыламыз. 

Сонымен қатар, қауым — Құдай Сөзін үйреніп, рухани 
өсетін орын.

Кез келген қауым рухани өсуге көмектесе бермейді. 
Кейбір қауымдар сырт көзге жақсы көрінгенімен, адам
дардың Құдаймен қарым-қатынасын нығайтатын руха
ни өмірі әлсіз болуы мүмкін. Егер сіз барып жүрген қа
уымда Құдай Сөзі үйретілмесе және сізді Құдаймен күн 
сайын жақынырақ жүруге жігерлендірмесе, онда рухани 
өсуіңізге көмектесетін қауымды іздеуді жалғастырыңыз. 
Дәрігерлердің бәрі бірдей жақсы болмайтыны сияқты, 
қауымдардың да бәрі бірдей емес. Бірақ бұл жақсы қауым 
жоқ деген сөз емес. Ең бастысы — сіздің рухани өсуіңіз
ге көмектесетін қауымды табу. Кейбір адамдар үлкен 
қауымдарды ұнатады, ал басқалары шағын қауымда 
өзін жайлы сезінеді. Біреулер белгілі бір конфессиядағы 
қауымды қалайды, ал енді біреулер ешбір конфессияға 
жатпайтын тәуелсіз қауымды таңдайды. Қай қауымды 
таңдасаңыз да, ең маңыздысы — сол қауымның өміріне 
белсенді араласып, соған адал болу. Бұл сізге өзіңіз сияқ
ты сенетін адамдармен достасуға, рухани қарым-қа
тынас орнатуға және дүниелік азғыруларға қарсы тұруға 
көмектеседі. 

Өзіңіздің мәсіхшілік өміріңізде өсіп келе жатқаны
ңызды сезінетін қауымға барғаныңыз маңызды. Жаңа 
сенушіге үйренетін нәрсе өте көп. Егер ол рухани өсіп, 
алға баспаса, бұрынғы өміріне қайта оралып кету қаупі 
бар.

Киелі кітапты зерттейтін шағын топтар жаңа се
нушілер үшін өте пайдалы. Ондай топтарда сіз Құдай 

Сөзін тереңірек үйренуге, сұрақтарыңызды қоюға, өзіңіз 
үшін дұға етуді сұрауға және басқалар үшін де дұға етуге 
мүмкіндік аласыз. Сіз қатысатын қауымда ересектерге 
арналған Киелі кітап сабақтары немесе үй топтары бол
са, соларға қатысуға тырысыңыз. Қауым — тек рухани кө
мек алатын орын ғана емес. Бұл — Мәсіхтің денесінің бір 
мүшесі ретінде өз қызметіңізді тауып, басқаларға қызмет 
ететін орын. Басқалардан қабылдап қана қоймай, өзіңіз 
де өзгелерге жарылқау болыңыз.

Адалдық

Мәсіхшілік өмірде адалдық пен тұрақтылықтың ма
ңызы зор. Өміріміздің қиындыққа толы болуының се
бебі бір рет қателескеніміз емес, қайта-қайта дұрыс 
емес таңдау жасағанымыз. Сол сияқты, бір-екі рет дұрыс 
әрекет ету де Құдай бізге дайындаған жаңа өмірде өмір 
сүруге жеткіліксіз. Біз табандылық танытып, көңіл-күйі
мізге қарамастан, дұрыс екенін білетін ісімізді орындау
ды жалғастыруымыз керек. Рухани өмірде тұрақтылық 
өте маңызды. Құдай бізге қорқыныш рухын емес, күш-
қуаттың, сүйіспеншіліктің және өзін-өзі билей білудің 
рухын берді (2 Тімоте 1:7). Енді осыны өмірімізде іске 
асыру өз қолымызда.

Құдаймен уақыт өткізуге берік болыңыз. Оның Сө
зін күн сайын оқып, Киелі кітапты тереңірек түсі
нуге көмектесетін пайдалы кітаптарды зерттеңіз. Ілім 
беретін уағыздарды тыңдап, сенімді мәсіхшілік бағ
дарламаларды көріңіз. Сондай-ақ дұғаға уақыт бөлуді 

әдетке айналдырыңыз. Күні бойы Құдаймен сөйлесіп 
жүруді үйреніңіз. Есіңізде болсын, сізді толғандыратын 
барлық нәрсе Құдай үшін де маңызды. Дұға дегеніміз — 
Құдаймен қарапайым әрі шынайы әңгімелесу. Рухани 
өскен сайын сіз тек Құдаймен сөйлесуді ғана емес, Оның 
сізге айтқанын тыңдауды да үйренесіз. Бұл Құдаймен 
бірге жүретін өміріңізге ерекше қуаныш пен тереңдік 
сыйлайды.

Адалдық қажет тағы бір маңызды сала — беру. Құдай 
бізге соншалық көп нәрсе сыйлағандықтан, Оған және 
Оның жер бетіндегі ісіне ризашылықпен үлес қосуды 
қалауымыз табиғи нәрсе. Өзіңіз көмек алғаннан кейін, 
өзгелерге де көмектескіңіз келетіні заңды. Мұны жүзеге 
асырудың бір жолы — өзіңіз қатысатын қауымға және се
нім артатын, рухани өсуіңізге ықпал еткен қызметтер
ге тұрақты түрде қолдау көрсету. Құдайға бергеніміздің 
бәрін Ол бізге еселеп қайтарады. Оның Сөзінде: «Не 
ексең, соны орасың» деп айтылған.

Иса Мәсіхті қабылдамай тұрып, бізде беруге деген 
шынайы ықылас болмаған шығар. Көбінесе өз пайдамыз
ды ғана ойлап, басқалардың бізге бергенін қалайтынбыз. 
Бірақ Иса Мәсіхті көбірек сүйген сайын жүрегіміз өзге
реді. Сонда біз тек алуды емес, қуана-қуана беруді де 
үйренеміз.

Киелі Рухқа шомылдыру

«Шомылдыру» сөзі бір нәрсені толықтай батыру де
генді білдіреді. Су астына толық батырылған нәрсе

нің іші ашық болса, ол сумен толады. Сол сияқты, егер 
жүрегіңіз Құдайға толық ашық болса, Киелі Рух сізді 
түгелдей толтыра алады. Иса Мәсіхті Құтқарушыңыз ре
тінде қабылдаған кезде, сіз Киелі Рухты қабылдадыңыз. 
Алайда сол сәтте өміріңіздің әр саласын Оған толық 
ашуға дайын болмауыңыз мүмкін. Құдай жүрегіңіздің 
әрбір «бөлмесін» Киелі Рухымен толтырғысы келеді.

Киелі Рух сіздің жүрегіңізде тұрады. Бірақ сіз де өз 
өміріңіздің толықтай Оның басқаруында болғанын қа
лауыңыз керек. Құдай сізді Өзінің қызметіне пайдалан
ғысы келеді. Ал бұл қызметті жемісті атқару үшін сізге 
Киелі Рухтың күші қажет.

Сонымен қатар Құдай бізге күнделікті өмірде кө
мектесу үшін рухани сыйлар береді. Бұл сыйлар әртүр
лі болады. Әрбір сенушіге белгілі бір рухани сыйлар 
берілгенімен, кейбірі басқаларына қарағанда айқыны
рақ көрінуі мүмкін. Мысалы, біреуге тәлім беру қабілеті 
берілсе, басқа біреуге музыка, басқару, мейірімділік 
таныту немесе өзгелерге қызмет ету сыйы беріледі. 
Қорынттықтарға 1-хат 12:7–10 аяттарында айтылған то
ғыз рухани сый туралы білуіміз маңызды. Киелі кітап біз
ді осы сыйларды шын жүректен қалауға шақырады. Олар 
мыналар: білім сөзі, даналық сөзі, сенім сыйы, сауықты
ру сыйлары, кереметтер жасау күші, пайғамбарлық ету, 
рухтарды ажырата білу, бөтен тілдерде сөйлеу сыйы және 
сол тілдерді түсіндіру сыйы.

Бұл сыйлардың барлығын әлі толық түсінбеуіңіз мүм
кін. Соған қарамастан, Құдайдан оларды сізге беруін 

және оларды дұрыс қолдануды үйретуін сұраңыз. Киелі 
кітапта көптеген адамдардың бөтен тілдерде сөйлеге
ні туралы жазылған. Бұл — Киелі Рух беретін рухани 
тіл. Бөтен тілдерде дұға еткен кезде біз Құдайға рухани 
құпияларды айтамыз, әрі өз рухымыз нығая түседі. Елші 
Пауыл барлық сенушілердің бөтен тілдерде сөйлегенін 
қалайтынын айтқан (Қорынттықтарға 1-хат 14:2, 4–5).

Әсіресе бөтен тілдерде сөйлеу сыйы көптеген жыл
дар бойы мәсіхшілер арасында әртүрлі пікір туғызып 
келеді. Кейбіреулер бұл рухани сыйлар бүгінгі күнде де 
әрекет етеді деп сенсе, басқалары олардың уақыты өткен 
деп есептейді. Мен өз өмірімде осы рухани сыйлардың 
әрекетін көрдім және отыз жылдан астам уақыт бойы 
бөтен тілдерде сөйлеп келемін. Сондықтан бұл сыйлар 
бүгінгі мәсіхшілер үшін де маңызды екеніне сенемін. 
Бізге Құдайға жақындай түсуге және Оған қызмет етуге 
көмектесетіннің бәрі қажет.

Көп жағдайда адамдар өздері көрмеген немесе толық 
түсінбейтін нәрсені бірден жоққа шығарады. Бірақ бұл 
дұрыс емес. Біз ең алдымен Киелі кітапты оқып, онда не 
жазылғанына сенуіміз керек.

Бір маңызды ескертуді есте сақтаңыз: назарыңызды 
Киелі Рухтың сыйларына емес, Киелі Рухтың Өзіне ауда
рыңыз. Рухани сыйлар өз уақытында келеді. Кейбір адам
дар бөтен тілдерде сөйлеу немесе өзге рухани сыйларға 
шамадан тыс мән береді. Бірақ ең бастысы — сыйлар 
емес, Киелі Рухтың Өзі. Мысалы, аяқ киім сатып алуға 
барғанда, біз: «Маған бауын беріңізші», — демейміз. Біз 

аяқ киім сұраймыз, ал бауы онымен бірге келеді. Дәл 
сол сияқты, ең алдымен Киелі Рухтың өміріңізді кө
бірек толтыруын сұраңыз. Сонда бөтен тілдерде сөйлеу 
сыйы да, басқа рухани сыйлар да Құдайдың белгіленген 
уақытында беріледі. 

Құдайдың сыйларын емес, 
Оның қатысуын іздеңіз

Құдай сізге көптеген игіліктер жасағысы келеді. Ол 
сізге молынан батасын беруді қалайды. Бірақ ең бастысы 
— Құдайды Оның бере алатын сыйлары үшін емес, Өзін 
танып-білу үшін іздеу. Құдай — ешнәрсемен салыстыру
ға келмейтін ғажайып Ие. Оның жанында болып, Оның 
қатысуын сезіну — баға жетпес мәртебе. Сіз Құдайдың 
жүзін іздесеңіз, Оның қолы сізге әрдайым ашық екенін 
көресіз. Ал егер тек Оның қолындағы сыйларды ғана 
іздесеңіз, бұл Құдайды ренжітеді. Өйткені ешкім, тіпті 
Құдайдың Өзі де, біреудің жеке пайдасы үшін ғана қажет 
болғанын қаламайды.

Құдайдан қажет нәрсеңіздің бәрін сұраңыз. Егер ол 
сіз үшін игі болса, Құдай оны Өзінің белгілеген уақы
тында береді. Бірақ әрдайым мынаны есте сақтаңыз: сіз
ге бәрінен бұрын Құдайдың Өзі қажет. Оның қатысуы, 
Оның жолдары, Оның мінезі, Оның даналығы, Оның түсі
нігі, Оның күші — міне, өміріңізге ең қажеттісі осы.

Құдайсыз біз ештеңе істей алмаймыз. Иса Мәсіхтің 
Өзі: «Менсіз ештеңе істей алмайсыңдар», — деген (Жохан 
15:5).

«Себебі әлемнің бәрі де Құдайдан, Ол арқылы, Ол 
үшін пайда болған. Лайым Құдай мадақталсын 
әрқашан! Аумин» – РИМДІКТЕРГЕ 11:36

Алда үйренетін нәрсе көп

Бұл шағын кітапта мәсіхшілік өмірге қатысты білуіңіз 
қажет барлық нәрсені қамту мүмкін емес. Алдыңызда әлі 
үйренетін нәрсе өте көп. Сіз сеніміңіздің негізін құрай
тын ілімдерді және мәсіхшілік сенімнің негізгі қағида
ларын меңгеруіңіз қажет. Көптеген қауымдарда жаңадан 
сенушілерге арналған арнайы сабақтар өткізіледі. Егер 
сондай мүмкіндік болса, оған міндетті түрде қатысуға 
кеңес беремін. Сол сабақтарда сіз Иса Мәсіхтің пәк қыз
дан туғанын білесіз. Бұл адам ақылына сыймайтындай 
көрінуі мүмкін, бірақ бұл — ақиқат. Оның неге маңызды 
екенін де түсінесіз. Сондай-ақ Құдайдың Ізгі хабары 
Оны әлі білмейтін адамдарға жетуі үшін қаржыңызбен 
де Құдайдың ісіне үлес қосудың маңызын үйренесіз. Сіз 
Үшбірлікпен танысасыз. Яғни бір Құдайдың Әке, Ұл және 
Киелі Рух ретінде танылатынын білесіз. Сонымен қатар 
періштелердің қызметі, Иса Мәсіхтің қанының маңызы, 
Құдайдың дауысын естуді үйрену, ақталу, тәубеге келу 
және басқа да көптеген маңызды тақырыптар жайында 
білім аласыз.

Бұл кітапта олардың барлығын қамту мүмкін емес. 
Дегенмен жаңа өміріңіз үшін аса маңызды деп есептей
тін бірнеше тақырыпты сізбен бөліскім келеді. Ендеше, 
әрі қарай жалғастырайық.

ЖАҢА ОЙЛАУ САЛТЫ

h Жаңаша ойлауды үйрену — мәсіхшілік өмірдің ең ма-
ңызды бөліктерінің бірі. Құдайдың сізге және өміріңізге 
арналған игі жоспары бар. Бірақ сол жоспардың жүзеге 
асуы үшін сіз Құдайдың еркімен келісімде болуыңыз 
керек. Ал шайтанның да сізге арналған өз жоспары бар. 
Бірақ оның мақсаты ешқашан жақсылық әкелмейді. Иса 
Мәсіх айтқандай: «Ұры ұрлап, сойып, құрту үшін келеді.» 
(Жохан 10:10). Шайтан санамызға әртүрлі жалған ойларды 
салады. Оның мақсаты — сол ойларға сендіріп, бізді 
өзімен келісуге итермелеу. Адам дәл осылай алданады. 
Сол арқылы шайтан оның өміріне жол табады. 

“Бұл күнәкар дүниенің өмір сүру салтын үлгі ет
пеңдер, қайта, ой-тілектерің Құдайдың жаңартуы
мен түбегейлі өзгерсін! Осылай сендер Оның ер
кін — ненің игілікті, ұнамды және кемелді екенін 
ажырата білетін боласыңдар.” – РИМДІКТЕРГЕ 12:2

Жоғарыдағы аят біздің өміріміз ойлауымыз өзгер
мейінше өзгермейтінін анық көрсетеді. Егер жаңа өмір 
сүргіңіз келсе, онда жаңаша ойлауды үйренуіңіз керек. 
Құдай әрқайсымызға арнап игі жоспар дайындаған. 
Бірақ сол жоспардың өмірімізде жүзеге асқанын көру 
үшін Құдайдың көзқарасына сай ойлаудың қаншалықты 
маңызды екенін түсінуіміз қажет.

Ойларыңызды басқара аласыз

Бәлкім, сіз де мен сияқты бұрын: «Өз ойларыммен 
ештеңе істей алмаймын», — деп ойлаған шығарсыз. Бірақ 
бұл дұрыс емес. Сіз не туралы ойлайтыныңызды таңдай 
аласыз. Сондықтан ойларыңызға мұқият қараңыз. Өйт
кені адамның ойы қайда бағытталса, өмірі де сол жаққа 
қарай бет алады. Мысалы, балмұздақ, бәліш немесе өзіңіз 
жақсы көретін басқа бір тағам туралы ойланып көріңіз. 
Сол туралы көбірек ойлаған сайын, оны жегіңіз келетін 
ниетіңіз де күшейе береді. Егер бұл ойды тоқтатпасаңыз, 
тіпті көлікке отырып, бірнеше шақырым жерге барып 
сатып алуыңыз мүмкін. Ал кейін оған уақытыңызды да, 
ақшаңызды да жұмсағаныңызға өкінуіңіз ықтимал.

Сол сияқты, егер біреу сізді ренжітіп, сіз сол жағдайды 
қайта-қайта ойлай берсеңіз, бірте-бірте ашу мен өкпе 
жүрегіңізді билей бастайды. Біздің ойларымыз сезім
дерімізге әсер етеді, ал кейін сол сезімдер аузымыздан 
шығатын сөздерге айналады.

Келесі жолы өзіңізді көңілсіз, жабырқаңқы немесе 
мазасыз сезінсеңіз, өзіңізден: «Мен соңғы уақытта не 

туралы ойлап жүрмін?» — деп сұраңыз. Сонда ойларыңыз 
бен сезімдеріңіздің арасында тікелей байланыс бар 
екенін байқайсыз.

Сана — шайтанмен болатын рухани күрестің негізгі 
майданы. Қорынттықтарға 2-хат 10:4–5 аяттары бізді 
жалған ойлар мен қиялдарды теріске шығарып, әрбір 
ойымызды Иса Мәсіхке мойынсұнуға бағындыруға ша
қырады. Бұл біздің ойлауымыз Құдай Сөзіне сай болуы 
керек дегенді білдіреді. Егер қандай да бір ой Мәсіхтің 
іліміне қайшы келсе, оны қабылдамай, шайтанның өтірігі 
ретінде бірден жоққа шығаруымыз керек. Егер жауыңыз 
— шайтан — сіздің ойларыңызды басқара алса, онда ол 
өміріңізге де, болашағыңызға да ықпал ете алады.

Мысалы, егер ойыңызға өз-өзіңізге қол жұмсау тура
лы ойлар келсе, олар Құдайдан емес. Құдай сіздің өмір 
сүріп, өмірдің қуанышын көргеніңізді қалайды. Сол 
сияқты, егер: «Мен ешкімге керек емеспін», немесе «Мені 
ешкім жақсы көрмейді» деген ойлар мазаласа, олардың 
да Құдайдан келмейтінін біліңіз. Өйткені мұндай ойлар 
Құдай Сөзіндегі ақиқатқа қайшы келеді.

Жағымсыз ойлардан сақ болыңыз

Кез келген жағымсыз ойдан сақ болыңыз. Құдайдың 
болмысында да, сіздің өміріңізге арналған жоспарында 
да ешқандай жағымсыздық жоқ. Стақанның жартылай 
бос екеніне емес, жартылай толы екеніне қараған әлде
қайда дұрыс. Жағымды көзқарас ешкімге зиянын тигіз
бейді.

Өткен өміріңіз қандай болғанына қарамастан, бо
лашағыңызға үмітпен қарауды үйреніңіз. Құдайдың уә
делеріне сеніп, өміріңізде жақсы нәрселер болатынына 
үміт артыңыз. Егер бұрын мен сияқты үнемі жағымсыз 
ойлайтын адам болсаңыз, онда жаңаша ойлауға үйрену 
үшін уақыт пен жаттығу қажет болады. Мен өзім үнемі 
бәрінен жамандық күтетін ортада өстім. Сондықтан 
қиындық немесе қайғы болады деп алдын ала ойлай
тынмын. Бірақ кейін жағымсыз ойлардың өзі де өмірі
мізге көптеген қиындықтардың келуіне жол ашуы мүм
кін екенін түсіндім. 

«Бақытсыздың қай күні де қайғыдан арылмас, 
қуанышты жанның тойы тарқамас.» – НАҚЫЛ 
СӨЗДЕР 15:15

Бір күні Киелі Рух менің назарымды осы аятқа ау
дарды. Сол кезде мен «жамандықты алдын ала күту» 
дегеннің не екенін түсінбейтінмін. Кейін оның бола
шақта міндетті түрде бір жаман нәрсе болады деген қор
қыныш пен жағымсыз ойлар екенін ұқтым. Сондай-ақ 
көп жағдайда дәл өзім күткен нәрселердің орын алып 
жүргенін де мойындауға тура келді. Ал мен көбіне қиын
дық күтетінмін. Мен өмірімнің өзгергенін қаладым, бірақ 
Құдай неге оны өзгертпей жатқанын түсінбедім. Кейін 
бір маңызды шындықты түсіндім: Құдай өмірімді өзгер
те бастамас бұрын, мен өз ойлауымды өзгертуім керек  
екен.

Ешнәрсе туралы жағымсыз ойламаңыз. Болашағы
ңыз туралы да, өткеніңіз туралы да. Егер Құдайға сенім 
артсаңыз, Ол тіпті өткен өміріңіздегі қателіктерді де 
игілікке айналдырып, өміріңізге арналған ұлы жоспа
рының бір бөлігі ете алады. Жасаған қателіктеріңіз сізді 
дана әрі тәжірибелі адам ете алады. Олардан сабақ алып, 
сол қателіктерді енді қайталамауға шешім қабылдаңыз. 
Қаржыңыз туралы, достарыңыз туралы, отбасыңыз ту
ралы, сыртқы келбетіңіз туралы, жұмысыңыз бар ма, 
жоқ па, қай жерде тұратыныңыз туралы, қандай көлік 
жүргізетініңіз туралы немесе өміріңіздегі кез келген 
басқа жағдай туралы жағымсыз ойлаудан сақ болыңыз. 
Жағымды көзқарас қалыптастырыңыз. Сонда ол сізге 
қуанышқа, сенімге және рухани күшке толы өмір сүруге 
көмектеседі.

Уайым мен мазасыздыққа берілмеңіз

Уайым мен мазасыздық — ойлаудың дұрыс емес екі 
түрі. Уайым ешқандай пайда әкелмейді, керісінше көп 
зиян келтіруі мүмкін. Сондықтан уайымның орнына 
Құдайға сенім артып, барлық мәселеңізді Оның қолы
на тапсырыңыз. Уайым адамды ерте қартайтады, басы 
мен асқазанының ауыруына себеп болуы мүмкін, тіпті 
айналасындағылармен тіл табысуды да қиындатады. 
Мұндай өмір Құдайдың сізге деген еркі емес.

Алғашында уайымдамауды үйрену оңай болмауы 
мүмкін. Өйткені бұрын бәрін өз күшіңізбен шешуге, әр 
қадамыңызды өзіңіз жоспарлауға үйренгенсіз. Бірақ енді 
сіз өмір сүрудің жаңа жолын үйреніп жатырсыз.

Құдаймен қарым-қатынасы жоқ адамдар уайымдауға 
мәжбүрмін деп ойлауы мүмкін. Ал сіздің жағдайыңыз 
басқа. Құдай сіздің жағыңызда. Ол барлық уайымыңыз
ды Өзіне тапсыруға шақырады және сізге қамқорлық 
жасайтынын уәде етеді (Петірдің 1-хаты 5:7).

Мазасыздық дегеніміз — ертеңгі күннің қамын бүгін
нен бастап уайымдау. Иса Мәсіх мұндай болмауға шақы
рады, өйткені әр күннің өз қиындығы өзіне жеткілікті 
(Матай 6:34). Қажетті сәт келгенде не істеу керектігін 
Құдай сізге көрсетеді. Бірақ көбіне Ол мұны алдын 
ала емес, дәл қажет уақытында білдіреді. Осылайша 
Құдай бізді Оған сенім артуға үйретеді. Құдай ешқашан 
кешікпейді, бірақ көбіне біздің ойлағанымыздай ерте 
де әрекет етпейді. Жаңадан сенуші үшін күте білу оңай 
емес. Алайда уақыт өте келе Құдайға сеніммен күтудің 
қандай тыныштық сыйлайтынын сезіне бастайсыз. Сон
да санаңыз тынышталып, ертеңгі күн үшін алаңдамай, 
бүгінгі күнді толыққанды өмір сүре аласыз.

Уайымға берілгіңіз келген сайын, шайтанға өзіңіздің 
Құдайдың баласы екеніңізді және Құдай сізге қамқорлық 
жасауға уәде бергенін есіңізге түсіріңіз.

Ойлауымыздың жаңаруы Құдай Сөзін оқып-зерттеу 
және оның үстінен терең ой жүгірту арқылы жүзеге 
асады. Дәл осы жол арқылы біз дұрыс ойлау мен бұрыс 
ойлауды ажыратуды үйренеміз. Мысалы, біреу: «Біздің 
әулетіміз әрқашан кедей болған, сондықтан мен де өмір 
бойы кедей болып қаламын», — деп ойлауы мүмкін. Бірақ 
Құдай Сөзін оқығанда оның шындыққа жанаспайтынын 

көресіз. Құдайдың көмегімен және Оның қағидаларын 
қаржылық өміріңізде қолдану арқылы жоқшылықтың 
шеңберін бұзып, барлық қажеттілігіңіз молынан қамта
масыз етілген өмір сүре аласыз. Құдай Сөзі былай дейді: 
«Жаның өркендегендей, барлық жағынан өркендеп, денің 
сау болғаныңды бәрінен де тілеймін» (Жоханның 3-хаты 
2-аят). Рухани жағынан өсіп, Құдайға мойынсұнып өмір
сүрген сайын, Ол сізге дұрыс пайдалана алатын игілік
терін сеніп тапсырады.

Құдай сіздің барлық қажеттіліктеріңізді қамтама
сыз етеді. Сондықтан қорқынышпен өмір сүрудің қажеті 
жоқ. Егер сізге жұмыс керек болса, дұға етіңіз. Құдай сіз
ге лайықты жұмыс табуға көмектеседі. Ол сізге адамдар
дың ықыласын сыйлап, қолға алған ісіңізге жарылқауын 
береді.

Иса Мәсіх сіздің жақсы өмір сүргеніңізді қалайды. 
Ол сіз үшін жанын қиып сыйлаған өмірдің қуанышын 
көргеніңізді қалайды. Білім іздеңіз, түсінікке ұмтылы
ңыз, даналық пен парасат сұраңыз. Киелі кітапта: «Хал
қым білімсіздіктен құрып барады» деп жазылған. Сон
дықтан Құдайдан даналық сұраңыз. Өйткені Иса Мәсіх 
— Құдайдан келген даналығымыз (Қорынттықтарға 
1-хат 1:30). Жүрегіңіздегі Құдай берген даналықты 
оятып, санаңызды нұрландырып, Өзінің жолымен жүруге 
көмектесуін Одан сұраңыз. «Даналық асыл тастардан да 
құнды, аңсаған еш нәрсең оған тең келмейді» (Нақыл 
сөздер 8:11).

Менің ең көп оқылған кітаптарымның бірі — «Ой 
майданы» (Battlefield of the Mind). Мүмкіндік болса, оны 

жақын арада оқып шығуыңызды ұсынамын. Есіңізде 
болсын: ойлау жүйеңіздің жаңаруы біраз уақыт рухани 
күрес сияқты көрінуі мүмкін. Бірақ ешқашан берілмеңіз. 
Құдайды шын жүректен іздейтіндерді міндетті түрде 
жарылқайды.

h Сөздің күші зор. Ол өмір сыйлайтын да, құрдымға 
жетелейтін де күшке ие. Жаратылыстың басында Құдай 
Өзінің сөзі арқылы игі нәрселерді жаратты. Біз де осы 
жағынан Оның үлгісіне еруіміз керек.

«Тілінің жемісімен адам қарнын тойдырар, сөзі
нің өнімімен жанын тойындырар. Тілде өмір мен 
өлімнің билігі болар, сөзге үйір соның жемісін 
татар.» НАҚЫЛ СӨЗДЕР 18:20-21

Осы аятты мұқият оқығанда, сөзіміздің міндетті түр
де салдары болатынын анық көреміз. Кейбір сөздер жақ
сылық әкелсе, кейбірі зиян келтіреді. Сондықтан сөйле
ген сайын айтатын сөзіміздің қаншалықты маңызды 
екенін есте ұстауымыз керек. Біздің ойларымыз сөзіміз
ге айналады. Сондықтан да шайтан санамызға жағым
сыз ойларды салуға тырысады. Ол егер сол ойларды өз 

ойымыз деп қабылдасақ, ақырында оларды аузымызбен 
айтатынымызды біледі. Ал айтылған сөздер арқылы ол 
өмірімізге әсер етуге мүмкіндік табады.

«Тілі мен аузына ие болған пәледен басын сақтар 
аман.» НАҚЫЛ СӨЗДЕР 21:23

Бұл дүниедегі ең үлкен азғырулардың бірі — көзіміз
бен көріп, сезімімізбен сезген нәрселер туралы ғана айту. 
Ал Құдай бізді Өз Сөзінде уәде еткен нәрселер туралы 
сөйлеуге шақырады. Бұл жағдайды елемеу керек деген 
сөз емес. Бірақ қандай қиындық болса да, оны жеңуге 
болатынын біліңіз. Сол қиындықтың ортасында қандай 
сөз айтатыныңыз оның қанша уақытқа созылатынына да 
әсер етеді.

Исраил халқы он бір күнде жүріп өтетін жолды қы
рық жыл бойы жүрді. Олар шөл далада бір тауды қайта-
қайта айналып, алға жылжи алмады. Бұған себеп болған 
мәселелердің бірі — олардың үнемі күңкілдеп, шағым
дануы еді. Істері ойлағандай болмай қалса, олар қайта-
қайта ренжіп, наразылық білдіретін. Ал Құдай бізді 
өмірдің «шөл даласында» жүрген кезімізде де, жеңіс шы
ңында тұрған сәтімізде де Оны мадақтап, ризашылық 
білдіруге шақырады. Қиындық кезінде айтқан сөздеріміз 
сол жағдайдан қаншалықты тез шығатынымызға ықпал 
етеді.

Бұл сізге тосын естілуі мүмкін. Бірақ сөздің күші бар. 
Римдіктерге 4:17 аятында Құдайдың әлі жоқ нәрсені бар 

болғандай атайтыны айтылған. Құдай болашақта жүзеге 
асырғысы келетін нәрсені көріп, ол орындалғандай сөй
лейді. Біз де сенімнің көзімен қарауды үйренуіміз ке
рек. Сенім табиғи көзбен әлі көрінбеген, қолмен ұстап 
сезілмеген нәрсені шынайы деп қабылдайды. Сенім 
Құдайдың уәделеріне сүйеніп, солар орындалатынына 
нық сеніммен әрекет етеді.

Егер қандай да бір қиындыққа тап болып, Құдайдың 
бізді одан құтқаратынына шын сенсек, онда дәл қазір
дің өзінде қуана аламыз. Өзгерісті көзімізбен көргенше 
күтудің қажеті жоқ. Өйткені сенім арқылы біз Құдайдың 
әрекет етіп жатқанын білеміз. Жүрегіміздің түкпірінде 
Оның біздің игілігіміз үшін жұмыс істеп жатқанына се
німді боламыз.

Езекиел пайғамбар жан-жағына қарағанда, тек қура
ған өлі сүйектерді көрді. Сонда Құдай одан: «Бұл сүйек
тер қайта тіріле ала ма?» — деп сұрады. Езекиел: «Уа, Ием 
Жаратқан, мұны Өзің ғана білесің», — деп жауап берді. 
Сонда Құдай оған сол сүйектерге пайғамбарлық айтып, 
Жаратқан Иенің сөзін жариялауды бұйырды. Езекиел 
Құдайдың айтқанын орындап сөйлей бастағанда, сүйек
тер бір-біріне қосылып, үстіне сіңір мен ет бітіп, олар 
аяқтарына тұрған үлкен әскерге айналды (Езекиел 37). 
Бұл — Құдай Сөзінің құдіретін көрсететін керемет мысал.

Құдай Сөзін дауыстап айту

Мен қай жерде қызмет етсем де, адамдарды Құдай 
Сөзін дауыстап айтуға және оны күнделікті рухани өмі

рінің бір бөлігіне айналдыруға шақырамын. Бұл — Құдай
дың маған үйреткен ең маңызды сабақтарының бірі. 
Дәл осы әдет ойлауымды жаңартып, өмірімді түбегейлі 
өзгертті.

Құдай Сөзі — Киелі Рухтың семсері. Ол шайтанға қарсы 
қолданатын ең қуатты қаруыңыз. Шайтан Құдай Сөзі
нен қорқады әрі дірілдейді. Лұқа жазған Ізгі хабардың 
4-тарауында Исаның шайтанның азғыруына қалай қар
сы тұрғаны туралы оқимыз. Иса шөл далада еді. Ол ұзақ
уақыт бойы ораза ұстаған болатын. Сол кезде шайтан
Оның санасына түрлі азғыратын ойларды сала бастады.
Әр жолы шайтан өтірік айтқанда, Иса: «Киелі жазбада
былай деп жазылған...» — деп жауап беріп, сол өтірікті
жоққа шығаратын аятты дауыстап айтатын. Біз де Оның
үлгісіне еруді үйренсек, жеңіске бастайтын жолда нық
қадам жасаймыз.

Өзіңіздің не айтып жүргеніңізге назар аударуға 
дайынсыз ба? Егер дайын болсаңыз, көпшілігіміз сияқ
ты өзіңіз де өміріңізде ешқашан болғанын қаламайтын 
нәрселерді жиі айтып жүргеніңізді байқайсыз. Мен біз
дің айтатын сөздеріміз өміріміздегі тыныштық пен қуа
ныштың артуына да, азаюына да әсер етеді деп сенемін. 
Егер солай болса, онда неге өзіңізді қайғыға емес, қуа
нышқа жетелейтін сөздерді айтпасқа?

Сеніммен сөйлеу — сіздің жаңа өміріңіздің маңызды 
бөлігі. Сондықтан бүгіннен бастап осыны әдетке айнал
дырыңыз. Мысалы, былай деп айтуға болады:

Жаңа сөйлеу салты

Құдай мені сүйеді және өміріме арналған игі 
жоспары бар.
Қайда барсам да Құдайдың рақымына ие боламын.
Қолым тиген әрбір ісім өркендеп, жемісті болады.
Құдай мен үшін дұрыс есіктерді ашады, ал дұрыс 
емес есіктерді жабады.
Мен даналықпен өмір сүремін.
Жүрегім тыныштыққа толы.
Менің қуанышым мол.
Мен сүйіспеншілікпен өмір сүремін.
Бүгін менің өмірімде жақсы нәрселер болады.
Балаларымның бәрі Құдайды сүйіп, Оған қызмет 
етеді.
Некеміз күн өткен сайын нығайып келеді.
Қайда барсам да өзгелерге жарылқау боламын.

Мұндай сөздердің тізімін қалағаныңызша жалғасты
ра аласыз. Бірақ айтатын сөздеріңіз әрдайым Құдай Сө
зіне сәйкес болсын. Құдаймен бір ойда, бір ниетте болу 
өміріңізге мүлде жаңа мүмкіндік ашады. Сонда Құдай
дың сізге арналған жоспары жүзеге аса бастайды. Ал оған 
шайтан ешқашан тосқауыл қоя алмайды.

7-тарау

ӨЗІҢІЗГЕ ЖАҢАША ҚАРАУ

h Өзіңізге қандай көзқараспен қарайсыз? Адамның 
өзі туралы қалыптасқан пікірі жүрегінде сақталған су-
рет сияқты. Көп жылдар бойы адамдарға қызмет ете 
жүріп, мен олардың көпшілігі өздерін шын мәнінде 
жақ сы көрмейтінін байқадым. Бір кездері менің де өзі-
ме деген көзқарасым өте нашар болды. Бұл өмірімнің 
көптеген саласына кері әсерін тигізді. Құдай сізді сүйеді 
және сіздің де өзіңізді жақсы көргеніңізді қалайды. Бі рақ 
бұл өзімшілдік немесе тәкаппарлық емес. Бұл — өзіңіз-
ге Құдайдың көзімен қарауды үйрену. Адам өзін де жоқ 
нәрсені өзгеге бере алмайды. Құдай бізді сүйеді. Ол ал-
дымен сол сүйіспеншіліктің біздің жүрегімізді сауық-
тырғанын, содан кейін сол сүйіспеншіліктің біз арқылы 
басқа адамдарға жеткенін қалайды. Егер Құдайдың сізге 
деген сүйіспеншілігін қабылдамай, өзіңізді дұрыс жақсы 
көруді үйренбесеңіз, онда өзгелерді де шынайы сүйе 
алмайсыз.

Өзіңіз туралы пікіріңіз жетістіктеріңізге немесе қа-
теліктеріңізге байланысты ма? Көпшілік үшін солай. 

Сондықтан өзімізге көңіліміз толмайды. Өйткені біздің 
іс-әрекетіміз әрдайым мінсіз бола бермейді. Біз — ке
мелсіз адамдармыз. Қателесеміз. Дұрыс әрекет еткіміз 
келеді, бірақ кейде сүрініп қаламыз. Сондықтан да бізге 
Иса Мәсіх қажет. Ол Өзінің күшін біздің әлсіздігіміз 
арқылы айқын көрсетеді.

Сіз Құдай үшін күтпеген адам емессіз. Ол сізді Өзі
мен қарым-қатынасқа шақырған кезде қандай екені
ңізді толық білді. Ол өміріңізде жіберетін барлық қате
ліктеріңізді де алдын ала білді. Соған қарамастан, Ол 
сізді сүйді және Өзіне жақындатқысы келді. Сондық
тан өзіңізге тым қатал болмаңыз. Құдайдың рақымы 
мен мейірімін күн сайын қабылдауды үйреніңіз. Әр кү
ніңізді Құдайдың даңқы үшін қолдан келгеннің бәрін 
жасауға деген ниетпен бастаңыз. Жақсы істерді Құдай 
сізді жақсы көрсін деп емес, Құдайды сүйгеніңіз үшін 
жасаңыз. Өйткені Құдай сізді қазірдің өзінде кемел 
сүйіспеншілікпен сүйеді. Оның сүйіспеншілігі ешқашан 
өзгермейді. Күннің соңында жасаған күнәларыңыз бен 
қателіктеріңіз үшін Құдайдан кешірім сұраңыз. Сосын 
тыныш ұйықтап, келесі күнді жаңа үмітпен бастаңыз.

Шайтан сізге қарсы, ал Құдай сіздің жағыңызда. Сон
дықтан Құдайдың жағында болыңыз. Өйткені екі жақ 
біріккенде, үлкен күш пайда болады. Құдайдың алдында 
сіз өте қымбатсыз. Ол сізге Өзінің ісіне қажет болатын 
көптеген қабілеттер мен дарындар берген. Өзіңіздегі 
кемшіліктерге ғана қарап қалмаңыз. Алдыңызда әлі қан
ша жол бар екеніне ғана емес, осы уақытқа дейін қан
шалықты алға жылжығаныңызға да назар аударыңыз.  

Сіз енді Иса Мәсіхке сенесіз. Ал бұл — өміріңіздегі барлық 
игі өзгерістердің бастауы.

Ақталуды түсіну

Ақталу — бұл Құдайдың алдында дұрыс қарым-қа
тынаста болу. Ол біздің жақсы істеріміздің арқасында 
емес, Иса Мәсіхке деген сеніміміз арқылы беріледі. Ақ
талу — Құдайдың сыйы. Сіз Иса Мәсіхті Құтқарушыңыз 
ретінде қабылдаған сәтте, Құдай осы сыйды сізге береді.

Киелі кітапта бұл шындықты растайтын көптеген 
аяттар бар. Сізді жігерлендіру үшін олардың бірнешеуін 
келтірейін:

«Тәңір Ие біздің күнәларымызды ешқашан күнә 
жасамаған Мәсіхке артты. Онымен тығыз байла
нысқан біз осы арқылы Құдайдың алдында ақтал
дық.» – ҚОРЫНТТЫҚТАРҒА 2 ХАТ 5:21

Уа! Қандай керемет аят! Иса Мәсіхтің Өзі күнәсіз 
болса да, бізге деген сүйіспеншілігінің арқасында біздің 
күнәмізді Өз мойнына алды. Осы арқылы біз Көктегі 
Әкемізбен жақын қарым-қатынаста бола аламыз. Біз 
Иса Мәсіхті Құтқарушымыз ретінде қабылдағандықтан, 
Құдай енді бізге Өзі қабылдаған, ақталған және Оның 
алдында дұрыс қарым-қатынаста тұрған адамдар ретінде 
қарайды. Тағы да қайталап айтқым келеді...Уа! Қандай 
ғажап!

Енді Құдай бізге ашулы немесе разы емес деп қорқып 
өмір сүрудің қажеті жоқ. Біз Мәсіхтің арқасында Құдай
дың алдына батыл келіп, Оның бізді толық қабылдаға
нына сенімді бола аламыз.

«Себебі Таурат заңын орындау арқылы бірде-бір 
адам Құдай алдында ақтала алмайды. Керісінше, 
сол заң адамның күнәлі екенін әшкерелейді.» – 
РИМДІКТЕРГЕ 3:20

«Құдай яһуди және басқа ұлт адамдарының бәрін 
де Иса Мәсіхке деген сенімдері арқылы ақтайды. 
Себебі бұл жерде ешқандай айырмашылық жоқ» –
РИМДІКТЕРГЕ 3:22

«...адамдардың Таурат заңын ұстану арқылы емес, 
тек Иса Мәсіхке деген сенімдерімен ғана Құдай 
алдында ақталатынын білеміз. Сондықтан біз де 
Таурат заңын орындаудың арқасында емес, Мәсіх
ке сенуіміз арқылы ақталу үшін сенімімізді Мәсіх 
Исаға арттық. Себебі заңды орындаумен ешбір 
адам ақтала алмайды» – ҒАЛАТТЫҚТАРҒА ХАТ 2:16

Рухани өсуіңіз үшін өзіңізді Иса Мәсіхке деген се
німіңіз арқылы Құдайдың алдында ақталған адам ре
тінде қабылдауыңыз өте маңызды. Бұл — Құдайдың 
сыйы. Егер өзімізді үнемі айыптап, «Құдай маған ашу
лы емес пе?» деп күмәнданып жүрсек, онда Құдай бізге 
бергісі келетін рухани күшпен өмір сүре алмаймыз. 

Иса Мәсіхке сенушілер ретінде бізге шайтанға қарсы 
тұру билігі берілген. Бірақ біз Құдайдың алдына кінә 
мен айыпталудың «лас киімін» киіп емес, ақталудың 
«сауытын» киіп келуіміз керек.

Ефестіктерге жазылған хаттың 6-тарауында ақталу
ды сауытқа теңейді. Жауынгердің сауыт-сайманында 
көкірек сауыт жүректі қорғайтын. Сіз өзіңіз туралы шын 
мәнінде неге сенесіз? Иса Мәсіхке деген сеніміңіз арқы
лы Құдайдың алдында ақталғаныңызға сене аласыз ба? 
Егер назарыңызды өз қателіктеріңізге емес, Иса Мәсіхтің 
сіз үшін не істегеніне аударсаңыз, сене аласыз. Әрине, сіз 
әлі де қателесесіз. Біз бәріміз қателесеміз. Бірақ сондай 
сәтте дереу тәубеге келіп, Құдайдың кешірімін қабылда
ңыз. Ақталуда өмір сүрудің жолы — осы. Біз өз әділдігі
мізге сүйеніп ақталмаймыз, өйткені Киелі кітапта біздің 
әділдігіміз лас шүберек сияқты екені айтылған. Ал біз Иса 
Мәсіхке деген сенім арқылы Құдайдың ақталуында өмір 
сүре аламыз әрі солай өмір сүруіміз керек.

Өзіңізге деген осы жаңа көзқарас — Иса Мәсіхке сену
ші ретінде алған жаңа өміріңіздің керемет сыйларының 
бірі.

Өзіңіз болып өмір сүруден қуаныш табыңыз

Енді сіз өмірден қуаныш табуға еріктісіз. Бұл — Құдай
дың сізге деген еркі. Өзіңіздің қадіріңіз бен құнды
лығыңызды адамдардың сіз туралы айтқан сөздеріне 
немесе айтқан пікірлеріне қарап бағаламаңыз. Сондай-

ақ адамдардың сізге қалай қарағанына немесе өмірдегі 
жетістіктеріңізге де негіздемеңіз. Құдай сізді соншалық
ты қымбат көргендіктен, Өзінің жалғыз Ұлын сіз үшін 
құрбан етуге дейін барды. Осыны ойлаудың өзі қуанышқа 
толуға жеткілікті себеп.

Киелі кітапта Құдайдың біздің өмірден қуаныш тап
қанымызды қалайтыны анық айтылған. Ал егер адам 
өз-өзін қабылдамай, өзімен тату өмір сүрмесе, өмірден 
шынайы қуаныш табуы қиын. Сіз өзіңізден қашып кете 
алмайсыз. Бір сәтке де. Сондықтан өзіңізді ұнатпасаңыз, 
өміріңіз ауыр әрі қуанышсыз болуы мүмкін.

Мен сияқты, сіз де айналаңыздағы адамдардан өзге
ше болуыңыз мүмкін. Бірақ бұл қалыпты жағдай. Құдай 
дәл солай қалаған. Ол әрқайсымызды ерекше етіп жарат
ты. Құдай әртүрлілікті жақсы көреді. Сіз біртүрлі адам 
емессіз. Сіз — Құдай жаратқан қайталанбас тұлғасыз. 
Сондықтан көшірмеден гөрі түпнұсқаның құндылығы 
әрқашан жоғары болады.

Өзіңізді өзгелермен салыстырмаңыз және өміріңізді 
олармен жарысуға арнамаңыз (Қорынттықтарға 2-хат 
10:12). Өзіңіз болып өмір сүріңіз және Құдай жаратқан 
тұлғаңыз үшін ризашылық білдіріңіз. Әрине, бәріміз 
сияқты сіздің де өзгеруі қажет тұстарыңыз бар. Киелі 
Рух өмір бойы сіздің мінезіңізді өзгертіп, Мәсіхке ұқсата 
береді. Бірақ ең жақсы жаңалық мынау: Құдай сізге сол 
өзгерістер әлі жүріп жатқан кезде-ақ өзіңіз болып өмір 
сүруден қуаныш табуға еркіндік береді.

ҚОРҚЫНЫШТЫ СЕНІМГЕ 
АЙЫРБАСТАУ

h Қорқыныштың не екенін бәріміз білеміз. Ол адам-
ды азапқа салып, алға жылжуға кедергі жасайды. Қор-
қыныштан адам дірілдеп, терлеп, әлсіреп, бетпе-бет ке луі 
керек нәрседен қашып кетуі мүмкін.

Қорқыныш Құдайдан емес. Ол — шайтанның адам-
дар ды Құдай дайындаған игі өмірден айыру үшін қол-
данатын құралы (Тімотеге 2-хат 1:7). Ал Құдай біздің 
сеніммен өмір сүргенімізді қалайды. Сенім — бүкіл бол-
мысымызбен Құдайға арқа сүйеп, Оның құдіретіне, да-
налығына және ізгілігіне толықтай сенім арту. Ол көзге 
көрінбейтін нәрселердің ақиқаттығына деген нық сенім. 

Сенім рухани әлемде әрекет етеді. Бұған дейін сіз тек 
көзіңізбен көріп, сезіміңізбен сезінген нәрсеге ғана сеніп 
үйренген шығарсыз. Бірақ енді, Құдайдың баласы ретін-
де, көзге көрінбейтін рухани әлемнің шындығына сеніп 
өмір сүруді үйренуіңіз қажет. Біз Құдайды көзімізбен 
көрмейміз, өйткені Ол — Рух. Соған қарамастан, біз Оған 
толық сенеміз. Біз періштелерді де әдетте көрмейміз. 

Бірақ Құдай Сөзі олардың бізді қорғап жүргенін айтады. 
Құдайға және Оның Сөзіне сенім артқанда, біз рухани 
әлемге қол созып, Құдай бізге бергісі келетін, бірақ әзірге 
көзге көрінбейтін игіліктерді қабылдай аламыз.

Шайтан біздің назарымызды қиын жағдайларға ауда
рып, болашақтан қорқытқанды жақсы көреді. Ал Құдай 
болса, қандай жағдай болмасын, Өзіне сенуімізді қалай
ды. Өйткені Ол кез келген қиындықтан да, шайтанның 
кез келген қоқан-лоққысынан да әлдеқайда ұлы.

Киелі кітапта өте қиын жағдайларға тап болып, жү
ректерін қорқыныш билеген ерлер мен әйелдер туралы 
көптеген оқиғалар бар. Бірақ олар Құдайға сенуді таң
дады. Соның нәтижесінде Құдай оларды керемет түрде 
құтқарды. Енді таңдау өзіңізде: қорқынышпен өмір сүре
сіз бе, әлде сеніммен өмір сүресіз бе? Сіз енді мәсіхшісіз. 
Бірақ соған қарамастан, егер сеніммен өмір сүруді саналы 
түрде таңдамасаңыз, әртүрлі қорқыныштың құлдығын
да қала беруіңіз мүмкін. Сіз Иса Мәсіхті Құтқарушыңыз 
ретінде сенім арқылы қабылдадыңыз. Ендігі келесі қадам 
— сол сеніммен өмір сүруді үйрену.

«Себебі Құдайдың адамдарды ақтау жолы мына
дан білінеді: ол басынан аяғына дейін сенімді қа
жет етеді. Пайғамбарлар жазбаларында мына тә
різді сөздер бар ғой: Сенімі арқылы ақталған адам 
шынайы өмір сүреді.» – РИМДІКТЕРГЕ 1:17

Құдайдың бізді қаншалықты сүйетінін түсініп, Иса 
Мәсіхтің өлімі мен қайта тірілуі арқылы Құдайдың ал

дында ақталғанымызды тереңірек ұғынған сайын, се
німмен өмір сүру біз үшін жеңілдей түседі. Сонда біз 
өз өмірімізді өз күшімізбен басқаруға тырысудың ор
нына, Құдайдың бізге қамқорлық жасайтынына сенуді 
үйренеміз.

Батылдық — қорқыныштың мүлде болмауы емес. 
Батылдық — қорқынышқа қарамастан дұрыс әрекет ете 
білу. Құдай Өз халқына: «Қорықпаңдар», — дегенде, Ол 
олардың ешқашан қорқыныш сезінбеуін талап еткен 
жоқ. Ол қандай сезімде болса да, Өзіне мойынсұнып, алға 
қадам басуды бұйырды. Құдай қорқыныш рухының біз
ді Өзімен бірге жүретін жолда алға жылжудан тоқтату
ға әрдайым тырысатынын біледі. Сондықтан Ол Киелі 
кітапта қайта-қайта: «Мен әрдайым сендермен біргемін», 
— деп еске салады. Осы шындықты білгендіктен, біз енді 
қорқынышқа бағынудың қажеті жоқ.

Бірде Элеонора Рузвельт былай деген: «Қорқынышқа 
тіке қарап, соған қарамастан әрекет еткен сайын, күш-
қуатыңыз, батылдығыңыз және өзіңізге деген сенімі
ңіз арта түседі. Сондықтан өзіңіз істей алмаймын деп 
ойлаған істі дәл сол кезде жасауға батылдық танытыңыз.»

«Қайратты да батыл болыңдар, жауларыңнан 
еш үрейленіп қорықпаңдар! Себебі Құдайларың 
Жаратқан Ие сендермен бірге жүріп жар болады. 
Ол сендерді ешқашан тастап та кетпейді, жалғыз да 
қалдырмайды.» – РУЛАРДЫ САНАУ 31:6

Құдайға ұнамды болатын нәрсе — сенім. Біз Құдай
дан бәрін сенім арқылы қабылдаймыз. Сондықтан Иса 
Мәсіхке жаңа сенген адам үшін сенімнің не екенін түсініп, 
сеніммен өмір сүруді үйрену өте маңызды. Күшті сенім 
бірден қалыптаспайды. Ол бұлшық ет сияқты біртіндеп 
дамиды. Бұлшық етті жаттықтырған сайын күшейетіні 
сияқты, сенім де оны іс жүзінде қолданған сайын нығая 
береді.

Матай 17:20-аятында Иса сенетін адам үшін бәрі 
мүмкін екенін айтады. Тіпті қыша дәніндей ғана се
німнің өзі өміріміздегі таудай қиындықтарды қозғалта 
алады. Мүмкін, осы уақытқа дейін барлық мәселеңізді өз 
күшіңізбен шешуге тырысып келген шығарсыз. Соның 
салдарынан талай рет көңіліңіз қалып, дәрменсіздік се
зінген де боларсыз. Егер солай болса, онда өміріңізде жаңа 
кезең басталғалы тұр. Енді сіз Құдаймен сөйлесе аласыз, 
яғни дұға ете аласыз. Өміріңіздегі барлық мәселеге Оны 
араласуға шақыра аласыз. Сонда адамдар үшін мүмкін 
емес нәрсенің Құдай үшін мүмкін екенін өз көзіңізбен 
көресіз.

Иса былай деген: «Сенімдеріңе қарай сендерге бол
сын» (Матай 9:29). Мүмкін, өміріңіздің көп бөлігін қор
қыныштың жетегінде өткізген шығарсыз. Ал енді сол 
қорқынышты Құдайға деген сенімге айырбастайтын 
уақыт келді. Жаңа өмір салтын үйрену уақытты қажет 
етеді. Сондықтан жігеріңізді жоғалтпаңыз және ешқа
шан берілмеңіз. Бұл дүниедегі барлық нәрсе біртіндеп 
өсіп, дамиды. Біз де Құдайдың айтқанын орындауды 
жалғастыра берсек, өміріміз бірте-бірте өзгере бастайды.

9-тарау

ӨМІРДЕН ҚУАНЫШ 
ТАБЫҢЫЗ

«Ұры ұрлап, сойып, құрту үшін келеді. Ал Мен 
адамдар шынайы өмірге ие болсын және өмірі 
рухани игілікке толы ағыл-тегіл мол болсын деп 
келдім.» – ЖОХАН 10:10

Иса Мәсіх сіздің өмірден қуаныш табуыңыз үшін жа
нын қиды. Бұл өмірде бәрі әрдайым сіз қалағандай бо
лады немесе ешқашан қиындық көрмейсіз дегенді біл
дірмейді. Бұл — Құдаймен қарым-қатынас арқылы осы 
дүниенің қайғы-қасіретінен жоғары көтеріліп, Киелі 
Рухтың күшімен Құдай үшін, Құдаймен бірге және 
Құдайға бағышталған жаңа өмір сүре аласыз деген сөз.

Құдай — біздің шынайы өміріміздің қайнар көзі. Біз 
Онымен өмір сүреміз, әрекет етеміз және тіршілік етеміз. 
Құдаймен қарым-қатынастан қуаныш табуды үйренсеңіз, 
өміріңіздің әрбір күнінен де қуаныш таба бастайсыз. 
Онымен жақын қарым-қатынаста болудан ләззат алы
ңыз. Құдай сізді толғандыратын барлық нәрсеге бейжай 

қарамайды. Киелі кітапта Ол сізге қатысты барлық істі 
жетілдіретіні айтылған. Құдай әрдайым өміріңізде әрекет 
етіп, сізді Өзінің еркіне біртіндеп жақындатып келеді. 

Құдайдан орынсыз қорықпаңыз. Әрине, біз Құдайдан 
қастерлей қорқуымыз керек. Бұл — Оны терең құрметтеу, 
Оның құдіретті екенін және айтқан сөзі әрдайым орын
далатынын мойындау. Бірақ Құдай әр қателігіміз үшін 
бізге ашуланады немесе кемел болмаған сайын жазалай
ды деп қорқудың қажеті жоқ. Құдай мейірімді. Ол ашула
нуға асықпайды. Ол өте сабырлы әрі біздің әлсіздіктері
мізді жақсы біледі.

Егер көпшілігіміз сияқты сіздің де мінезіңізде немесе 
өміріңізде өзгеруі керек тұстар болса, уайымдамаңыз. 
Құдай оларды өзгертеді. Ал жақсы жаңалық мынау: Құдай 
сізді өзгертіп жатқан кезде-ақ, сіз Онымен бірге болып, 
өмірден қуаныш таба аласыз.

Бүгінгі өміріңіз болашақтағы армандаған өміріңіз 
болмауы мүмкін. Бірақ дәл қазір сізде бар жалғыз өмір 
— осы. Сондықтан оны бүгіннен бастап бағалап, одан 
қуаныш табуды үйреніңіз. Өміріңіздегі жақсы нәрселерді 
байқай біліңіз. Жақсылыққа көбірек назар аударып, кез 
келген жағдайдан игілік көруге үйреніңіз. Отбасыңыз
бен және достарыңызбен өткізген уақыттан ләззат алы
ңыз. Олардың кемшіліктерін іздеп, үнемі өзгертуге ты
рыспаңыз. Оның орнына олар үшін дұға етіңіз де, өзгерту 
жұмысын Құдайға тапсырыңыз.

Жұмысыңыздан қуаныш табыңыз. Үйіңізді бағалаңыз. 
Күнделікті қарапайым өмірдің өзінен де қуаныш көрі

ңіз. Егер Құдайға сеніп, жақсы көзқарасты таңдасаңыз, 
мұның бәрі мүмкін. Назарларыңызды өзіңіздің, отбасы
ңыздың немесе дүниенің кемшіліктеріне емес, Құдай
ға аударыңыз. Құдайдың сіздің өміріңізге арналған игі 
жоспары бар. Ол сол жоспарды қазірдің өзінде жүзеге 
асырып жатыр. Сондықтан алда болатын игіліктерді се
німмен күтіп, бүгіннен бастап қуана беріңіз.

Көптеген адамдар: «Қиындықтарым толық шешілген
де ғана өмірден қуаныш табамын», — деп ойлайды. Бірақ 
бұл — дұрыс емес ойлау. Өткендегі қателіктеріңіз бен 
өкініштеріңізге қайта-қайта оралмаңыз. Оның орнына 
Иса Мәсіх арқылы сізге берілген жарқын болашақ тура
лы ойлаңыз. Қандай жағдай болмасын, қуануды таңдауға 
болады. Тіпті кептелісте тұрып қалсаңыз да, соның өзінде 
тыныштық пен қуаныш сақтауды таңдай аласыз. Есіңізде 
болсын, мен сізге өмір сүрудің жаңа жолын үйретіп жа
тырмын. Ал өмірге деген көзқарасыңыз сол жаңа өмірдің 
маңызды бөлігі.

Мен ақыры бір маңызды шындықты үйрендім: бара
тын жеріме жеткенше, дәл қазір тұрған жерімнен де 
қуаныш табуға болады. Мен сіздің де осыны үйренгеніңіз
ді шын жүректен қалаймын. Құдайдың сіздің өміріңізде 
атқаратын жұмысы әлі көп. Бірақ Ол сол өзгерістер жүріп 
жатқан кезде сіздің бақытсыз болғаныңызды қаламайды. 
Сәбидің ересек адам болып өсуі уақытты қажет ететіні 
сияқты, мәсіхшінің де рухани өсуі бірден болмайды. Бұл 
үдеріс кейде біз қалағаннан ұзағырақ созылады. Бірақ сол 
себепті бүкіл жолдан қуанышсыз өтуге ешқандай себеп 
жоқ.

Құдай сізден бүгін-ақ кемел адам болуыңызды күт
пейді. Ол жер бетінде өмір сүріп жүргенде ешқайсымыз 
толық кемелдікке жете алмайтынымызды жақсы біледі. 
Бірақ Ол біздің алға ұмтылуымызды күтеді. Күн сайын 
орныңыздан тұрып, Құдайға шын жүректен қызмет етуге 
тырысыңыз. Қателескен кезде оны мойындап, күнә
ларыңыз үшін кешірім сұраңыз және олардан бас тартуға 
дайын болыңыз. Егер сіз осыны істесеңіз, қалғанын 
Құдайдың Өзі жүзеге асырады. Киелі Рух арқылы Ол 
сізді үйретеді, өзгертеді және Өзінің ісінде қолданады. 
Сіз өмір сүрудің жаңа жолына қадам бастыңыз. Сенемін, 
бұл шешіміңізге ешқашан өкінбейсіз. Құдайдан қуаныш 
табыңыз. Өзіңізден қуаныш табыңыз. Және Иса Мәсіх 
сізге сыйлау үшін жанын қиған өмірден қуаныш табы
ңыз!

ҚҰТҚАРЫЛУ ДҰҒАСЫ

Көктегі Әке, мен Сені сүйемін. Бүгін Сенің алдыңа 
сеніммен келіп, күнәларымды кешіруіңді сұраймын. Иса 
Мәсіх, мен Саған сенемін. Мен Сенің мен үшін айқышта жан 
тапсырғаныңа сенемін. Мен үшін күнәсіз қаныңды төктің. 
Менің орнымды басып, лайық болған жазамды Өз мой­
ныңа алдың. Мен Сенің өліп, жерленгеніңе және үшінші күні 
қайта тірілгеніңе сенемін. Өлім Сені ұстап қала алмады. 
Сен шайтанды жеңіп, одан өлім мен тозақтың кілттерін 
тартып алдың. Мен мұның бәрін Сенің мені сүйгенің үшін 
істегеніңе сенемін. Мен мәсіхші болғым келеді. Өмірімнің 
соңына дейін Саған қызмет еткім келеді. Сен уәде еткен 
жаңа өмірде қалай өмір сүруді үйренгім келеді. Иса Мәсіх, 
дәл қазір Сені Құтқарушым ретінде қабылдаймын және 
өз өмірімді Саған бағыштаймын. Мені қандай болсам, сол 
күйімде қабылдап, Өзің қалаған адамға айналдыршы.

Иса Мәсіх, мені құтқарғаның үшін рақмет! Мені Киелі 
Рухыңмен толтыршы және білуім қажет барлық ақиқат­
ты үйретші. Бүгіннен бастап мен құтқарылғаныма, қайта 
туылғаныма және бұл өмірден өткен соң көктегі мәңгілік 
өмірге ие болатыныма сенемін. Көктегі Әке, енді мен өмір 
жолымды қуанышпен жүріп өтіп, бар өмірімді Сенің даңқың 
үшін арнаймын!

ҰСЫНЫЛАТЫН РЕСУРСТАР

Жаңа өміріңізде рухани өсіп, сеніміңізді нығайтуға 
көмектесетін көптеген кітаптарымыз бен басқа да ма
териалдарымыз бар. Қолжетімді ресурстарымыздың ка
талогын тегін сұрата аласыз. Сондай-ақ тегін журналы
мызға да тапсырыс беруге кеңес береміз.

Әсіресе «Ой майданы» (Battlefield of the Mind) және 
«Өзің болып өмір сүрудің жолы» (How to Succeed at Be-
ing Yourself) кітаптарын оқуға кеңес беремін. Сондай-ақ 
«Сөз, Есім және Қан» (The Word, The Name, The Blood) 
кітабы да өте пайдалы. Ол Иса Мәсіхтің айқыштағы құр
бандығының мәнін, Оның біз үшін не істегенін және 
Оған сенуші ретінде бізге берілген рухани күшті тереңі
рек түсінуге көмектеседі.

Егер аудио ілімдерді тыңдағанды ұнатсаңыз, «Алға 
ұмтылып, алға қарай жүру» (Pressing In and Pressing On) 
және «Сөздің күші» (The Power of Words) атты тәлімдер 
топтамасын ұсынамын.

Егер сізге тағы қандай да бір көмек қажет болса, біздің 
кеңсемізге хабарласыңыз. Құдай сізді сүйеді. Біз де сізді 
сүйеміз!

АВТОР ТУРАЛЫ

Джойс Майер — Киелі кітапты өмірде қолдануға бо
латын қарапайым әрі түсінікті түрде үйрететін әлемдегі 
жетекші тәлімгерлердің бірі. Ол — New York Times бест
селлерлер тізіміне енген автор. Джойс Майер 100-ден 
астам шабыттандыратын кітаптың авторы. Олардың қа
тарында «Өміріңізді жеңілдетудің 100 жолы» (100 Ways 
to Simplify Your Life), «Ешқашан берілме!» (Never Give Up!), 
«Ой майданы» (Battlefield of the Mind) кітаптар топтама
сы, сондай-ақ «Тиын» (The Penny) және «Кез келген сәтте» 
(Any Minute) атты екі романы және басқа да көптеген 
еңбектері бар. Сонымен қатар ол мыңдаған аудио тә
лімдер мен толық бейне кітапхана шығарған. Джойс 
Майердің «Күн сайынғы өмірден қуаныш табу» (Enjoy­
ing Everyday Life) атты радио және телебағдарламалары 
әлемнің көптеген елдерінде көрсетіледі. Ол түрлі елдерді 
аралап, конференциялар өткізіп келеді. Джойс жұбайы 
Дэйвпен бірге төрт ересек баланы тәрбиелеп өсірген. 
Қазіргі таңда олар АҚШ-тың Миссури штатындағы Сент-
Луис қаласында тұрады.

ДЖОЙС МАЙЕРДІҢ БАСҚА КІТАПТАРЫ

«Өміріңізді жеңілдетудің 100 жолы» 
(100 Ways to Simplify Your Life)

«Тыныштық пен бақытқа жетудің 21 жолы» 
(21 Ways to Finding Peace and Happiness)

«Кез келген сәтте» (Any Minute)
«Мақұлдауға тәуелділік» (Approval Addiction)

«Жеңіс Жаратқан Иеге тиесілі» (The Battle Belongs to the Lord)
«Ой майданы» (Battlefield of the Mind) *

«Ой майданы» – күнделікті арнау 
(Battlefield of the Mind Devotional)

«Ешнәрсеге алаңдамаңыз» (Be Anxious for Nothing) *
«Иса Мәсіхтің атымен сауығыңыз» (Be Healed in Jesus’ Name)

«Күлдің орнына сұлулық» (Beauty for Ashes, revised edition)
«Құдай жаратқан тұлға болыңыз» 

(Being the Person God Made You to Be)
«Қарапайым өмірді мерекелеу» (Celebration of Simplicity)

«Сөздеріңізді өзгертіңіз — өміріңіз өзгереді» 
(Change Your Words, Change Your Life)

«Өзіне сенімді әйел» – күнделікті арнау 
(The Confident Woman Devotional)

«Қорықсаңыз да, жасаңыз!» (Do It Afraid!)
«Өзіңізге жақсылық жасаңыз... кешіріңіз» 

(Do Yourself a Favor... Forgive)
«Қорқынышпен өмір сүрмеңіз» (Don’t Dread)

«Печеньені жеңіз... аяқ киімді сатып алыңыз» 
(Eat the Cookie... Buy the Shoes)

«Ібілісті аяқ асты ұстаудың сегіз жолы» 
(Eight Ways to Keep the Devil Under Your Feet)

«Күніңізді дұрыс аяқтаңыз» (Ending Your Day Right)
«Баратын жеріңізге жеткенше, тұрған жеріңізден қуаныш табыңыз» 

(Enjoying Where You Are on the Way to Where You Are Going)



«Күнделікті өмірге арналған Киелі кітап» (The Everyday Life Bible)
«Өміріңізде Құдайдың кенеттен әрекет етуін күтіңіз!» 

(Expect a Move of God in Your Life... Suddenly!)
«Киелі Рухқа толы болыңыз» (Filled with the Spirit)

«Қайырлы таң, бұл — Құдай!» (“Good Morning, This Is God!”)
«Жаралы жүректердің сауығуы» (Healing the Brokenhearted)

«Әр таң сайын Құдайдың үнін есту» 
(Hearing from God Each Morning)

«Құдайдың үнін қалай естуге болады» (How to Hear from God) *
«Өзің болып өмір сүрудің жолы» (How to Succeed at Being Yourself)

«Құдайдың рақымы болмаса...» (If Not for the Grace of God) *
«Тыныштыққа ұмтылу» (In Pursuit of Peace)

«Иса — барлық есімнен жоғары Есім» 
(Jesus—Name Above All Names)

«Сеніммен айтылған дұғаның қуанышы» 
(The Joy of Believing Prayer)

«Құдайды жақыннан тану» (Knowing God Intimately)
«Көшбасшылыққа қалыптасу» (A Leader in the Making)

«Құдай Сөзіндегі өмір» – күнделікті арнау 
(Life in the Word Devotional)

«Сезімдеріңізден жоғары өмір сүріңіз» 
(Living Beyond Your Feelings)

«Керемет көрініңіз, керемет сезініңіз» (Look Great, Feel Great)
«Сүйіспеншілікті ашық көрсетіңіз» – күнделікті арнау 

(Love Out Loud Devotional)
«Некені берік ету» 

(Making Marriage Work; бұрынғы атауы: Help Me—I’m Married!)
«Эмоцияларыңызды басқарыңыз» (Managing Your Emotions)

«Мен және менің үлкен аузым!» (Me and My Big Mouth!) *
«Өміріңіздегі ең маңызды шешім» 

(The Most Important Decision You Will Ever Make)
«Ешқашан жігеріңізді жоғалтпаңыз» (Never Lose Heart)



«Тыныштық» (Peace)
«Тиын» (The Penny)

«Кешірудің күші» (The Power of Forgiveness)
«Табандылықтың күші» (The Power of Determination)

«Жағымды ойлаудың күші» (The Power of Being Positive)
«Қарапайым дұғаның күші» (The Power of Simple Prayer)

«Қуат беретін ойлар» (Power Thoughts)
«Өркендеуге дайындалыңыз» (Prepare to Prosper)

«Мені сүйіспеншілікке жетеле» (Reduce Me to Love)
«Қабылданбаудың тамыры» (The Root of Rejection)

«Құдай Сөзін жариялаудың құпия күші» 
(The Secret Power of Speaking God’s Word)

«Шынайы бақыттың құпиясы» (The Secret to True Happiness)
«Рухани күштің құпиялары» (The Secrets of Spiritual Power)

«Ерекше өмір сүрудің құпиялары» (Secrets to Exceptional Living)
«Қуанышыңызды ұрлайтын жеті нәрсе» 

(Seven Things That Steal Your Joy)
«Жаңа өміріңізді бүгін бастаңыз» (Start Your New Life Today)

«Күніңізді дұрыс бастаңыз» (Starting Your Day Right)
«Тікелей әңгімелер» (Straight Talk Omnibus)

«Жасөспірімдер де адам» (Teenagers Are People Too!)
«Оларға Менің оларды сүйетінімді айтыңыз» 

(Tell Them I Love Them)
«Шаршаған жауынгерлер, әлсіреген қасиеттілер» 

(Weary Warriors, Fainting Saints)
«Қашан, Құдай, қашан?» (When, God, When?)

«Неге, Құдай, неге?» (Why, God, Why?)
«Әйелден әйелге» (Woman to Woman)

«Сөз, Есім және Қан» (The Word, the Name, the Blood)

Дэйв Майердің кітабы

«Өмір жолдары» (Life Lines)
* Осы кітаптарға арналған оқу нұсқаулығы қолжетімді.





Мен не үшін өмір сүріп жүрмін? Өмірімнің мақсаты қандай? 
Құдай бар ма? Өмірде бұдан да маңыздырақ нәрсе болуы керек қой!

Өмірдің белгілі бір кезеңінде әрқайсымыз осындай сұрақтарды 
қоямыз. Ал сол сұрақтарға жауап таппайынша, жүрегімізде шынайы 
тыныштыққа, ұзаққа созылатын қуаныш пен қанағатқа ие болу қиын.

Джойс Майердің «Жаңа өмір салты: Мәсіхті қабылдаудың мәнін 
түсіну» атты кітабынан көңіліңізді толғандырған осы сұрақтардың 
жауаптарын таба аласыз. Барлығы Құдай туралы ақиқатты және Оның 
сізді қаншалықты сүйетінін танудан басталады.

Осы кітапты оқи отырып, сіз өміріңіздегі ең маңызды шешімнің 
қандай екенін, неге Құдайға мұқтаж екеніңізді және неге дәл Ол 
бүгінгі де, болашақтағы да барлық мәселелеріңіздің жалғыз шешімі 
екенін түсінесіз. Құдай сізді қандай өмір үшін жаратса, сол өмірді шын 
мәнінде сүріп, одан ләззат ала аласыз.

Ақиқат мынада: Құдай сізді сүйеді және сіздің өміріңізге арналған 
керемет жоспары бар. Сіз аңсағанның бәрі әрі өміріңізде қажет 
болатынның бәрі Құдаймен жеке қарым-қатынаста табылады. Міне, сіз 
іздеп жүрген жаңа өмір салтының сыры осында!

СІЗДІ МЫНАДАЙ СҰРАҚТАР МАЗАЛАЙ МА? 

